
Nafarroa Bai parlamentu-taldeari atxikitako foru parlamentari  Aitor Etxarri Pellejero jaunak galdera egin du azeriaren egoerari eta Gobernuak hura babesteko hartutako neurriei buruz. Hona hemen Landa Garapeneko eta Ingurumeneko kontseilariaren erantzuna:

Azeri arrunta (Vulpes vulpes) ehiza-espezie bat da eta, horregatik, ez zaio inongo babes-neurririk aplikatzen.
Azeriak Nafarroan duen egoera orain dela 20 urte baino gehiagotik monitorizatzen da, gauez egiten diren behaketen bidez. Gauez ibilgailuetatik eginiko behaketak dira horretarako tresna egokiena, erraza delako behaketa horiek egitea eta behin eta berriz egin daitezkeelako. Urtero egiten dituzte, alde batetik, ehiza-barrutiek, ehiza antolatzeko planetan ezarritako ibilbideetan, eta, bestetik, Landa Garapeneko eta Ingurumeneko Departamentuko basozainek.
Behaketa horien emaitzek adierazten dute kilometroko ugaritasun-indizea altua dela. Hori dela eta, ondoriozta daiteke azeri ugari daudela, txosten honekin batera doan eranskinean azaltzen den moduan.
Hori jakinarazten dut Parlamentuko Erregelamenduaren 192. artikuluan xedatutakoa betez.

Iruñean, 2010eko ekainaren 29an
Landa Garapeneko eta Ingurumeneko kontseilaria: Begoña Sanzberro Iturriria
Eranskina
Azeriaren ugaritasun-indizearen bilakaera Nafarroan 

